
Ngayong Linggo ng Pag-akyat ni Kristo, ginugunita natin ang kadakilaan 
ni Hesukristong bilang tao’y hinirang na makibahagi sa kaluwalhatian 
ng Diyos. Ipinaaalaala sa atin ng kanyang pag-akyat na langit ang ating 

hantungan at siyang layunin ng paglikha sa atin. Doon natin matatagpuan 
ang ganap na katuparan ng lahat nating mithiin.

Ngunit kailangan nating makipagtulungan sa ikatutupad ng plano ng Diyos 
para sa sang-katauhan bago natin matamo ang ating maluwalhating hantun-
gan. Nais ni Hesus na lubusan tayong makiisa sa pagtatatag ng Kaharian.

Ngayo’y Linggo rin ng Panlipunang Komunikasyon, isang pandaigdi-
gang pagdiriwang na nagpapahalaga sa “mass media” (at social media) 
sa larangan ng pangangaral at sa pangangailangan ng panalangin para sa 
lahat ng nasa propesyong ito. Isama natin sila sa mga kahilingang idudulog 
sa Eukaristiyang ito.

Pambungad
(Ipahahayag lamang kung walang 

awiting nakahanda.)

Taga-Galileang tanan, ang in-
yong pinagmamasdang umakyat 
sa kalangitan ay magbabalik din 
naman. Aleluya, s’ya’y awitan!

 (Gw 1:11)

Pagbati
P – Sa ngalan ng Ama at ng Anak 
at ng Espiritu Santo!
B – Amen!
P –Ang biyaya ng ating Pangi-
noong Hesukristo, ang pag-ibig 
ng Diyos at ang pakikipagkaisa 
ng Espiritu Santo ay sumainyong 
lahat!
B   – At sumaiyo rin!

Pagsisisi
P    –Mga kapatid, aminin natin 
ang ating mga kasalanan upang 

maging karapat-dapat sa pagdiri-
wang ng mga Banal na Misteryo.
(Manahimik sandali.)

P   –Nakaluklok ka at dinadakila sa 
kanan ng Diyos Ama. Pangi-
noon, kaawaan mo kami!

B   – Panginoon, kaawaan mo 
kami!

P   –Ikaw ang pag-asa ng lahat ng 
nabubuhay at nangamatay. 
Kristo, kaawaan mo kami!

B   – Kristo, kaawaan mo kami!

P   –Sinugo mo ang iyong mga 
apostol upang ipangaral ang 
Mabuting Balita sa lahat ng 
bansa. Panginoon, kaawaan 
mo kami!

B   – Panginoon, kaawaan mo 
kami!

P –Kaawaan tayo ng makapang-
yarihang Diyos, patawarin tayo 
sa ating mga kasalanan, at pat-
nubayan tayo sa buhay na walang 
hanggan.
B   – Amen!

Papuri
B – Papuri sa Diyos sa kaitaasan 
at sa lupa’y kapayapaan sa mga 
taong kinalulugdan niya. Pinupuri 
ka namin, dinarangal ka namin, 
sinasamba ka namin, ipinagbu-
bunyi ka namin, pinasasalamatan 
ka namin dahil sa dakila mong 
angking kapurihan. Panginoong 
Diyos, Hari ng langit, Diyos 
Amang makapangyarihan sa lahat. 
  Panginoong Hesukristo, Bug-
tong na Anak, Panginoong Diyos, 
Kordero ng Diyos, Anak ng Ama. 
Ikaw na nag-aalis ng mga kasala-
nan ng sanlibutan, maawa ka sa 
amin. Ikaw na nag-aalis ng mga 
kasalanan ng sanlibutan, tang-
gapin mo ang aming kahilingan. 
Ikaw na naluluklok sa kanan ng 
Ama, maawa ka sa amin. Sa-
pagkat ikaw lamang ang banal, 
ikaw lamang ang Panginoon, 
ikaw lamang, O Hesukristo, ang 
Kataas-taasan, kasama ng Espiritu 
Santo sa kadakilaan ng Diyos 
Ama. Amen!

alagad, nagtanong ang mga 
ito, “Panginoon, itatatag na ba 
ninyong muli ang kaharian ng 
Israel?” Sumagot siya, “Ang 
mga panahon at sandali ay 
itinakda ng Ama sa kanyang 
sariling kapangyarihan, at hindi 
na kailangan pang malaman 
ninyo kung kailan iyon. 

Ngunit bibigyan kayo ng ka-
pangyarihan pagbaba sa inyo ng 
Espiritu Santo,  at kayo’y magig-
ing mga saksi ko sa Jerusalem, 
sa buong Judea at Samaria, at 
hanggang sa dulo ng daigdig.” 
Pagkasabi nito, siya’y iniakyat 
sa langit samantalang nakatingin 
sila sa kanya; at natakpan siya 
ng ulap. Habang sila’y nakatitig 
sa langit, dalawang lalaking 
nakaputi ang biglang tumayo 
sa tabi nila. “Mga taga-Galilea,” 
sabi nila, “bakit kayo narito’t 
nakatingala sa langit? Itong 
si Hesus na umakyat sa langit 
ay magbabalik tulad ng nakita 
ninyong pag-akyat niya.”
  Ang Salita ng Diyos!
B – Salamat sa Diyos!
 
Salmong Tugunan Awit 46

B – Habang umaakyat ang D’yos, 
ang tambuli’y tumutunog!

Panalanging Pambungad
P  –Ama naming makapangyari-
han, gawin mong kami ay magka-
roon ng banal na kagalakan at 
makapagdiwang nang may utang 
na loob, sapagkat ang iyong Anak 
na aming Manunubos ay siyang 
tagapaghanda ng aming panana-
hanan na kanyang pinanggalingan, 
upang kami’y panguluhan at kan-
yang tinunguhan upang maging  
pag-asa kailanman ng sambaya-
nan niyang kanya ring katawan 
bilang Tagapamagitan kasama 
ng Espiritu Santo magpasawalang 
hanggan. 
B – Amen!

 

Unang Pagbasa  Gw 1:1-11
Nagsisimula ang Aklat ng 
mga Gawa ng mga Apostol sa 
pinagtapusan ng mga Ebang-
helyo nina Marcos at Lucas: 
sa pag-akyat ni Hesus sa langit. 
Ipinangako niya ang Espiritu 
Santo sa kanyang mga disipulo 
at hinirang silang maging mga 
saksi niya hanggang sa dulo ng 
daigdig.
L – Pagbasa mula sa mga Gawa 

ng mga Apostol

Mahal na Teofi lo: Isinalay-
say ko sa aking unang aklat 
ang lahat ng ginawa at itinuro 
ni Hesus buhat sa pasimula 
hanggang sa araw na siya’y 
umakyat sa langit. Bago siya 
umakyat, tinagubilinan niya 
sa pamamagitan ng Espiritu 
Santo ang mga apostol na kan-
yang hinirang. Pagkatapos ng 
kanyang pagbabata, maraming 
ulit siyang napakita sa kanila. 

Sa gayon, napatunayang 
siya’y buhay. Napakita siya sa 
kanila sa loob ng apatnapung 
araw at nagturo tungkol sa 
paghahari ng Diyos. At saman-
talang siya’y kasama-sama pa 
nila, kanyang tinagubilinan sila: 
“Huwag muna kayong aalis sa 
Jerusalem. Hintayin ninyo roon 
ang ipinangako ng Ama na sinabi 
ko na sa inyo. Nagbinyag nga 
sa tubig si Juan, ngunit di na 
magtatagal at bibinyagan kayo 
sa Espiritu Santo.” 

Kaya’t nang magkasama-
sama si Hesus at ang mga 

Ikalawang Pagbasa Ef 1:17-23
Ilang batayan ng pananalig 

ng mga unang Kristiyano ay 
ang katunayan ng kaluwalha-
tian ni Kristo at ang paghirang 
sa kanyang mga alagad na 
makibahagi sa kanyang kadaki-
laan. Sa pamamagitan ng isang 
panalangin, ipinahayag ni Pablo 
ang ganitong pananalig.

L – Pagbasa mula sa Sulat ni 
Apostol San Pablo sa mga 
taga-Efeso

Mga kapatid: Hinihiling ko 
sa Diyos ng ating Panginoong 
Hesukristo, ang dakilang Ama, 
na pagkalooban niya kayo ng es-
piritu ng karunungan at ng tunay 
na pagkakilala sa kanya. Nawa’y 
liwanagan ng Diyos ang inyong 
mga isip upang malaman ninyo 
ang ating inaasahan sa kanyang 
pagkatawag sa atin. Ito’y ang 
kaluwalhatiang inilaan niya sa 
kanyang mga hinirang, at ang 
walang hanggang kapangyarihan 
niya sa atin na mga nananalig sa 
kanya. Ang kapangyarihan ding 
iyon ang muling bumuhay kay 
Kristo at nagluklok sa kanya sa 
kalangitan, sa kanan ng Diyos. 
Kaya’t nasa ilalim ng kapang-
yarihan ni Kristo ang lahat 
ng paghahari, kapamahalaan, 
kapangyarihan, at pamunuan. 
Higit  ang kanyang pangalan 
kaysa lahat ng pangalan, hindi 
lamang sa panahong ito kundi 
pati sa darating. Ipinailalim ng 
Diyos sa kapangyarihan ni Kristo 
ang lahat ng bagay, at siya ang 
ginawang ulo ng Simbahan. Ito 
ang katawan ni Kristo, ang ka-
puspusan niya na pumupuspos 
sa lahat-lahat. 
  Ang Salita ng Diyos!
B – Salamat sa Diyos!

Aleluya Mt 28:19.20

B – Aleluya! Aleluya!  
  Humayo’t magturo kayo, pa-

laging kasama ako hanggang 
sa wakas ng mundo. 

  Aleluya! Aleluya!

Mabuting Balita Lu 24:46-53
Ang pag-akyat ni Hesus sa langit 
ang huling pagpapakita niya sa 
kanyang mga disipulo at siya 
ring pagsisimula ng pandaigdi-
gang pangangaral ng Simbahan.
 P – Sumainyo ang Panginoon!

* Magdiwang ang lahat ng mga 
nilikha, pumalakpak kayong may 
awit at tuwa! Bilang pagpupuri sa 
Diyos na Dakila! Ang Diyos na Poon, 
Kataas-taasan, ay dakilang haring 
dapat katakutan. SiyaÊy naghahari 
sa sangkatauhan.  B.

* Umakyat sa trono ang Pangi-
noong Diyos, hatid ng tambuling 
malakas ang tunog. Masayang 
sigawan ang ipinansuob. Purihin 
ang Diyos, siya ay awitan. Awitan 
ang hari, siyaÊy papurihan!  B.

* Ang Diyos, siyang hari ng lahat 
ng bansa, awitaÊt purihin ng mga 
nilikha! Maghahari siya sa lahat ng 
bansa, magmula sa tronong banal 
at dakila.  B.



apaan, at pagmamahalan kung 
saan ka nabubuhay at naghahari 
magpasawalang hanggan.
B  –Amen!

  

P – Manalangin kayo . . . 
B – Tanggapin nawa ng Pangi-
noon itong paghahain sa iyong 
mga kamay sa kapurihan niya at 
karangalan, sa ating kapakina-
bangan at sa buong Sambayanan 
niyang banal.

Panalangin ukol sa mga Alay
P – Ama naming Lumikha, pa-
kundangan sa pag-akyat ng 
Anak mong mahal, ginaganap 
namin ang paghahain nang may 
kapakumbabaan at ipagkaloob 
mong sa ganitong pagpapalitan 
ng mga kaloob mo at ng aming 
mga alay, kami ay makasalo 
sa pagkabuhay at pag-akyat sa 
kalangitan sa pamamagitan ni 
Hesukristo kasama ng Espiritu 
Santo magpasawalang hanggan.
B  –Amen!

Prepasyo ng Pag-akyat I
P – Sumainyo ang Panginoon!
B – At sumaiyo rin!
P – Itaas sa Diyos ang inyong puso 

at diwa!
B – Itinaas na namin sa Panginoon!
P – Pasalamatan natin ang Pangi-

noong ating Diyos!
B – Marapat na siya ay pasala-

matan! 
P  –Ama naming makapangyari-
han, tunay ngang marapat na ikaw 
ay aming pasalamatan.
  Kasamaa’t kamatayan mata-
pos na lupigin ng Anak mong si 
Hesus na Panginoon namin, siya 
ngayo’y umakyat sa iyong piling 
bilang Haring dakilang sinasamba 
ng mga anghel. Siya ang aming 
tagapamagitang nakikiusap sa 
iyo para sa tanan. Siya ang taga-
pasya sa lupa’t kalangitan. Hindi 
niya iwinaksi ang aba naming 
pagkatao sa pagluklok sa kanan 
mo. Sapagkat kami ang katawan 
at siya ang ulo, ang pag-akyat 
niya’y katiyakang sasapit kami 
sa iyo.
  Kaya kaisa ng mga anghel na 
nagsisiawit ng papuri sa iyo nang 
walang humpay sa kalangitan, 
kami’y nagbubunyi sa iyong 
kadakilaan: 

ako sa Diyos Espiritu Santo, sa 
banal na Simbahang Katolika, 
sa kasamahan ng mga banal, sa 
kapatawaran ng mga kasalanan, 
sa pagkabuhay na muli ng nan-
gamatay na tao at sa buhay na 
walang hanggan. Amen!

Panalangin ng Bayan
P   –Ang pag-akyat ng Panginoon 
sa langit ay tanda ng atin ring 
inaasam at pag-asa.  Paalaala rin 
nito ang ating tungkuling maitatag 
ang Kaharian ng Diyos sa lupa 
sa pamamagitan ng ating tapat 
na Kristiyanong pamumuhay. 
Sa kabila ng ating kahinaan, 
manalangin tayo:

B –Panginoon, ikaw ang aming 
pag-asa!

*  Nawa’y tapat na magampanan 
ng Simbahan ang misyon niyang 
mag-akay sa sangkatauhan sa 
patuloy na pagbabago, manalangin 
tayo!   B.

* Nawa‘y maakit ng mabuti 
nating halimbawa ang lahat ng 
nasadlak sa kamunduhan sa halip 
ng sa mga pagpapahalagang maka-
langit, manalangin tayo!          B.

* Nawa’y lahat ng nagkasalang 
mabigat ay mapukaw ang pag-
nanasang magbalik-loob at gu-
mawa ng mabuti, manalangin 
tayo!   B.

* Nawa’y pagsumikapan ng 
lahat ng nasa larangan ng ko-
munikasyon ang pagpapairal ng 
kapayapaan at pangangalaga sa 
kapakanang pantao, manalangin 
tayo!   B.

* Nawa’y lahat ng komuni-
kasyon sa ating bansa’y mabisang 
makatulong sa ipagkakaroon ng 
pagmamalasakit at pagkakaisa, 
manalangin tayo!   B.

* Upang ang bawat isa sa atin 
ay makatagpo ng tunay na kati-
wasayan sa personal na pakikip-
agniig sa Panginoon, at sa gabay 
ng Banal na Puso ay matuto rin 
tayong magdalang-habag sa buong 
daigdig, manalangin tayo!    B.

P –Panginoong Hesus, ituon mo 
ang aming mga puso sa dakilang 
pag-asang panawagan ng ating 
Ama. Pagsikapan nawa namin 
ang pagtataguyod dito sa lupa sa 
Kaharian ng katarungan, kapay-

Dakilang Kapistahan ng Pag-akyat (K)

B –At sumaiyo rin!
P – Ang Mabuting Balita ng Pa-

nginoon ayon kay San Lucas
B – Papuri sa iyo, Panginoon!

Noong panahong iyon, sinabi 
ni Hesus sa kanyang mga ala-
gad: “Ganito ang nasusulat: 
kinakailangang magbata ng 
hirap at mamatay ang Mesiyas 
at muling mabuhay sa ikatlong 
araw. Sa kanyang pangalan, ang 
pagsisisi at kapatawaran ng mga 
kasalanan ay dapat ipangaral 
sa lahat ng bansa, magmula sa 
Jerusalem. Kayo ang mga saksi 
sa mga bagay na ito. Tandaan 
ninyo: susuguin ko sa inyo ang 
ipinangako ng aking Ama, kaya’t 
huwag kayong aalis sa lunsod 
hanggang hindi kayo napag-
kakalooban ng kapangyarihan 
mula sa itaas.”

Pagkatapos, sila’y isinama 
ni Hesus sa labas ng lunsod. 
Pagdating sa Betania, itinaas 
niya ang kanyang mga kamay 
at pinagpala sila. Samantalang 
iginagawad niya ito, siya nama’y 
lumalayo paakyat sa langit. 

Siya’y sinamba nila; pagkata-
pos, sila’y nagbalik sa Jerusalem, 
taglay ang malaking kagalakan. 
Palagi sila sa templo at doo’y 
nagpupuri sa Diyos.
  Ang Mabuting Balita ng Pangi-

noon!
B – Pinupuri ka namin, Pangi-

noong Hesukristo!

Homiliya

Sumasampalataya
B – Sumasampalataya ako sa 
Diyos Amang makapangyarihan 
sa lahat, na may gawa ng langit 
at lupa. 
  Sumasampalataya ako kay 
Hesukristo, iisang Anak ng Diyos, 
Panginoon nating lahat. Nagka-
tawang-tao siya lalang ng Espiritu 
Santo, ipinanganak ni Santa Ma-
riang Birhen. Pinagpakasakit ni 
Poncio Pilato, ipinako sa krus, 
namatay, inilibing. Nanaog sa 
kinaroroonan ng mga yumao. 
Nang may ikatlong araw nabuhay 
na mag-uli. Umakyat sa langit. 
Naluluklok sa kanan ng Diyos 
Amang makapangyarihan sa lahat. 
Doon magmumulang paririto at 
huhukom sa nangabubuhay at 
nangamatay na tao. 
  Sumasampalataya naman 



B – Santo, santo, santo Pangi-
noong Diyos ng mga hukbo. 
Napupuno ang langit at lupa ng 
kadakilaan mo. Osana sa kaita-
asan!   
  Pinagpala ang naparirito sa 
ngalan ng Panginoon. Osana sa 
kaitaasan!

Pagbubunyi
B – Sa krus mo’t pagkabuhay ka-
mi’y natubos mong tunay, Poong 
Hesus naming mahal, iligtas mo 
kaming tanan ngayon at magpa-
kailanman.

 

B – Ama namin . . .
P – Hinihiling namin . . .
B – Sapagkat iyo ang kaharian 
at ang kapangyarihan at ang 
kapurihan magpakailanman! 
Amen!

Paanyaya sa Kapayapaan

Paghahati-hati sa Tinapay

B – Kordero ng Diyos na nag-aalis 
ng mga kasalanan ng sanlibutan, 
maawa ka sa amin. (2×)
  Kordero ng Diyos na nag-aalis 
ng mga kasalanan ng sanlibu-
tan, ipagkaloob mo sa amin ang 
kapayapaan.

Paanyaya sa Pakikinabang
P – Ito ang Kordero ng Diyos na 
nag-aalis ng mga kasalanan ng 
sanlibutan. Mapalad ang mga 
inaanyayahan sa kanyang pi-
ging.
B – Panginoon, hindi ako kara-
pat-dapat na magpatuloy sa iyo 
ngunit sa isang salita mo lamang 
ay gagaling na ako.

Antipona ng Pakikinabang
(Ipahahayag lamang kung walang 

awiting nakahanda.)

Palaging kasama ako, palag-
ing kapiling ninyo hanggang sa 
wakas ng mundo, ang sabi ni 
Hesukristo. Aleluya, awit sa’yo!

 (Mt 28:20)

Panalangin Pagkapakinabang
P – Ama naming mapagmahal,   
pinagkakalooban mo kami ng 
pagkakataon na akuin sa lupa ang 
ginagawa mo at nilalayon. Gawin 
mong ang loobin namin ay matu-
on sa iyong pinagluluklukan sa 
Anak mo ngayon upang kaparis 
naming tao sa piling mo siya’y 
mamagitan kasama ng Espiritu 
Santo magpasawalang hanggan. 
B – Amen!

 

P –Sumainyo ang Panginoon.
B –At sumaiyo rin!
P –Magsiyuko at ipanalangin ang 

pagpapala ng Diyos. (Mana-
himik sandali.)  

 – Pagpalain nawa kayo ng Diyos 
sa araw na ito nang umakyat sa 
langit ang Kanyang bugtong na 

Anak upang ipaghanda kayo 
ng uuwian.

 B –Amen!

P – Nananalig kayong naluluklok 
si Hesus sa kanan ng Ama. 
Makasama nawa ninyo siya 
sa walang hanggan. 

B –Amen!

P – Nabubuhay kayong umaasa sa 
kaloob na Banal na Espiritu. 
Maging bukas nawa ang in-
yong mga puso sa pagtanggap 
sa Kanya nang buong pagma-
mahal.  

B –Amen!

P – Pagpalain kayo ng Makapang-
yarihang Diyos: Ama, Anak, 
at Espiritu Santo.

B –Amen!

P – Humayo kayo sa kapayapaan 
ni Kristong niluwalhati.

B –Salamat sa Diyos!

Malimit unawaing pag-alis o paglisan ang pag-akyat ni 
Hesus sa langit. Kapag may umaalis, may naiiwan. Iyan ang 

malimit nating karanasan bilang tao. Bihasang-bihasa ang Pinoy 
sa balitaktakang ito. 

Malungkot ang maiwan. Noong ako’y bata, lagi akong malungkot 
kapag Linggo ng hapon. Ito ay sapagkat ang kalahati ng aming 
pamilya ay umaalis, pabalik sa Maynila, kung saan sila ay nag-aaral 
o nagtatrabaho. At kaming mga maliliit ay naiiwan sa probinsya.
Sa araw na ito, paglisan ni Hesus ang ating usapin. Subalit 
kakaiba ang paglisang ito. Sa ating maka-taong karanasan ng 
paglisan, may naiiwan, may nauulila. Sa paglisan ni Hesus, hindi 
naulila ang mga apostol at mga disipulo. Hindi tayo naulila. Bag-
kus nagkamit tayo ng isang kakaiba o panibagong pananatili o 
pananahan ng Diyos sa ating piling. Siya na mismo ang nagsabi: 
“Huwag kayong matakot o mabalisa. Narinig ninyong sinabi ko, 
‘ako’y lilisan nguni’t babalik ako sa inyong piling.”

May kaakibat na pangako ang kanyang pag-alis. Ang pangakong 
ito ay ang matagal nang pangako ng Diyos mula pa sa Lumang 
Tipan – ang kanyang pananatili kasama ng kanyang bayang pinili, 
ang kanyang malasakit na pag-aaruga sa kanyang bayan, tulad ng 
pagmamahal ng isang ina sa kanyang anak (Isaias 49).

Isang Paghamon sa Paglisan
Kalakbay at Katoto



Ngunit tulad ng sa bawat paglisan ay may 
pabaon sa naiiwan, si Hesus ay may pabaon 
… may paghamon … “Bakit kayo nakatingala 
sa alapaap?” Ito ang tanong ng dalawang anghel 
sa mga apostol. Hindi sapat ang sumamba. Dapat 
mauwi ang pagsamba sa pagpapakatotoo. Hindi 
rin sapat ang magpugay sa Diyos. Ang pagpugay 
at pagpupuri ay dapat makita sa pagpapahayag ng 
katotohanang mapagligtas. 

Sa ating bayan, hindi sapat na tayo ay Kris-
tiyano kung maturingan. Dapat rin tayong 
maging kristiyano sa isip, sa salita, at higit sa 
lahat, sa gawa. Hindi na pwede na ipagmakaingay 

lamang na tayo ay isang kristiyanong bayan.                                                                                                                                           
                                                                   
Si Kristo ay lumisan sa piling ng mga Apostol. 
Ngunit ang kanyang paglisan ay hindi upang 
tuluyang maglaho, kundi bagkus upang siya 
ay makapakimayan, at manatili nang tunay at 
lubusan sa piling ng buong daigdig.

Ngunit ang kanyang paglisan ay tigib ng isang 
paghamon – na tayo ay magpakatotoo sa ating 
pananampalataya at magpahayag nang lubusan sa 
ating pananampalataya sa ating buhay, sa ating 
bahay, sa ating lipunan.


